
C 
omezamos a ruta na praia da 
Pampillosa para remontar a canle 
do río Ouro que nace na vertente 

oriental da Serra do Xistral, na ladeira 
este do Cadramón a uns 700 m. de alti-
tude. Segue ata Esteleiro onde recibe 
ao Furna que lle achega as augas dou-
tras dúas vertentes do Cadramón. Preto 
de Ferradás o seu curso recibe aos seus 
afluentes Porto e Fraga das Leiras. Con-
tinúa o seu rumbo ata Cova de Baratón. 
Recupera a súa antiga traxectoria coa 
que atravesa Valadouro manténdoa ata 
a súa desembocadura. 
En Coto de Embaixo úneselle o Beloi, un dos seus prin-

cipais afluentes que 
procede da Serra To-
xiza. En Santa Mariña 
aflue o Bao e máis 
adiante o Ferreira. Os 
ríos que converxen en 
Valadouro teñen un 
percorrido inicial de 
carácter torrencial 
para remansarse á súa 

chegada ao val. 
En San Acisclo o colector principal abandona as terras 
de Valadouro para dirixirse á súa desembocadura en 
Fazouro. Entre nacemento e desembocadura, o Ouro 
salva unha distancia de 30 km. 
Retornamos á praia de Arelonga en cuxa parte occi-
dental atópase o Castro de Fazouro. É o único castro 
que se escavou e que se conserva musealizado na cos-
ta cantábrica galega, aínda que se ten constancia da 
existencia doutros exemplos desta arquitectura no 
municipio de Foz. 
Consérvanse 9 vivendas con estrutura cuadrangular a 
maioría excepto unha con estrutura ovalada, podendo 
ser as súas esquinas cadradas ou redondeadas. Entre 

estas vivendas dispóñense zonas de 
paso e patios lousados evidenciando 
unha clara preocupación pola drena-
xe das augas. Proba diso é a constru-
ción do piso das habitacións interio-
res por encima do chan exterior. 
Estas estruturas corresponden ao 
último momento de ocupación do 
castro (finais do século III d.C.). Hai 
que destacar que parte do xacemen-
to perdeuse pola acción erosiva do 
mar. Con todo pódese constatar que 
a súa estrutura é pentagonal. 
Continuamos polas parroquias de 

Nois e Cangas para entrar no concello de Burela. O seu 
porto pesqueiro é un dos máis importantes da costa 

cantábrica, e conta 
cunha gran frota de 
barcos. A poboación 
creceu nos últimos 
anos do século XX 
considerablemente. A 
súa economía baséa-
se principalmente na 
pesca, destacando as 
capturas de pescada, 

peixe espada e bonito. Como consecuencia desta acti-
vidade desenvolveuse tamén unha industria conservei-
ra de gran calidade. Ademais disto conta tamén con 
industrias de cerámicas, estaleiros e madeireiras. 
Debido á gran demanda de persoal 
para traballar no mar, Burela é un 
núcleo multicultural na que actual-
mente reside unha ampla comunida-
de de caboverdianos (establecidos 
desde finais dos setenta) e recente-
mente incrementouse a chegada de 
peruanos, indonesios, etcétera. 

Comezo: Fazouro 
 

Remate: Burela 
 

Distancia lineal: 23 km. 
 

Duración aprox.: 7 horas 
 

Dificultade: Baixa 
 

Altura máxima: 41 m 
Altura mínima: 2 m 

Acumul.: �498 m / �502 m 

Burela-San Cibrao 

